
UVOD 

Općinska komisija za procjenu šteta od prirodnih i drugih nesreća Općine Maglaj, imenovana 
Rješenjem Općinskog načelnika broj: 01-49-1029/19 od 15.05.2019. godine, sačinila je ovaj 
Izvještaj u skladu sa odredbama člana 29. Uredbe o jedinstvenoj metodologiji za procjenu šteta od 
prirodnih i drugih nesreća („Službene novine FBiH“, broj 75/04, 38/06, 52/09, 56/09, 36/14). 
U skladu sa članom 2. stav 1. alineja 2 i 3 naprijed navedene Uredbe o jedinstvenoj metodologiji za 
procjeniu šteta od prirodnih i drugih nesreća definirano je slijedeće i podrazumijeva da je:  

- Poplava djelovanje unutarnjih voda (tekućih i stajaćih) što se smatra (povremeno) stihijsko 
plavljenje terena (doline većih vodotoka) uslijed izlijevanja voda iz vodotoka, prelijevanje 
vode preko obrambenih nasipa i brana i proboja nasipa, odnosno rušenja brana i drugih 
zaštitnih hidro-građevinskih objekata. 

- Poplavom od djelovanja podzemnih voda smatra se plavljenje terena (nizijskih područja) 
usljed nepovoljne hidrološke situacije, kao i zbog sporog odvođenja tih voda (neizgrađenost i 
nedovoljan kapacitet odvodne mreže). 

- Klizište je dio padine na kojoj je zbog poremećaja stabilnosti došlo do klizanja tla, to jest 
kretanja površinskog sloja zemlje. 

 
Nakon proglašenja stanja prirodne nesreće na području općine Maglaj 13.05.2019. godine (Odluka 
o proglašenju stanja prirodne nesreće na dijelu općine Maglaj usljed obilnih padavina – poplave i 
klizišta broj: 01-49-940/19) Načelnik općine je formirao 4 stručne komisije za evidentiranje i 
procjenu štete i to: 

- Stručnu komisiju za procjenu šteta na stambenim i pomoćnim te privrednim objektima, 
- Stručnu komisiju za procjenu šteta na poljoprivredi, 
- Stručnu komisiju za procjenu šteta na putnoj infrastrukturi, 
- Stručnu komisiju za procjenu šteta na privrednim subjektima. 

 
Zadatak stručnih komisija je da na terenu izvrše procjenu nastalih šteta na poljoprivrednim 
usjevima, stambenim i pomoćnim, poslovnim, privrednim i drugim objektima, infrastrukturnim 
objektima i drugim objektima u državnom vlasništvu, na način da prikupljaju podatke o 
materijalnim štetama na određenim obrascima, dokumentuju utvrđene štete (fotografisanje i drugi 
način) i vrše objedinjavanje podataka za utvrđene štete, a shodno Uredbi o jedinstvenoj 
metodologiji za procjenu šteta od prirodnih i drugih nesreća („Službene novine Federacije Bosne i 
Hercegovine“, broj: 75/04, 38/06, 52/09, 56/09, 36/14). 
Shodno članu 26. Uredbe, Općinska komisija je pregledala obrasce imenovanih stručnih komisija, a 
sve u cilju što potpunijeg sačinjavanja Izvještaja o procjeni šteta od obilnih padavina – poplave i 
klizišta na području općine Maglaj, te su podaci obrađeni kako bi se dobile tabele rezultata procjene 
štete, u skladu sa članom 27 Uredbe, koje su prilog ovom Izvještaju.  
Izvještaj sadrži: područja zahvaćena obilnim padavinama, poplavama i klizištima, uzroke štete i 
datum nastanka štete, osnovne karakteristike uzroka štete, podatke o veličini zahvaćenog područja, 
ljudske žrtve, lakše i teže povrijeđene osobe, oboljele, broj domaćinstava i osoba zahvaćenim 
poplavama i klizištima, angažovane snage i sredstva, pomoć u spašavanju stanovništva i 
materijalnih dobara, bolesti stanovništva i životinja, premještanje i evakuaciju, prekide proizvodnje, 
nastave u školama, stručnu kontrolu, te konkretne mjere sa finansijskim pokazateljima.  

 
Cilj je da se navedenim Izvještajem utvrdi tačna vrsta i veličina šteta na materijalnim dobrima u 
vrijednosnim pokazateljima, područje, vrijeme i uzroci nastanka štete koja se određuje prema 
korisnicima i vlasnicima materijalnih dobara na kojima je šteta nastala. 

 
Cilj krajnjeg rezultata je da se utvrde konkretne mjere za otklanjanje nastalih šteta, te utvrđivanje 
gubitaka u privatnom i društvenom vlasništvu. 

1. Područje zahvaćeno obilnim padavinama – poplavom i klizištem 

Obilne padavine koje su zahvatile područje općine Maglaj prouzrokovale su poplave na područjima 
duž korita rijeka i klizanje terena sa posljedicama u vidu oštećenja stambenih i drugih objekata, 
djelimičnu blokadu cestovnog saobraćaja i oštećenje poljoprivrednog i šumskog zemljišta. Zbog 
toga je dana 13.05.2019. godine donesena Odluka o proglašenju stanja prirodne nesreće na dijelu 
općine Maglaj usljed obilnih padavina – poplave i klizišta broj: 01-49-940/19. Dakle, članom 1. 
pomenute Odluke definisano je da je prirodnom nesrećom uslijed obilnih padavina – poplave i 
klizišta ugrožen dio općine Maglaj i to: Kopice, Čobe, Domislica, Novi Šeher, Liješnica, Ulišnjak, 
D. Rakovac i Kosova. 

 
2. Uzroci i vrijeme nastanka poplava i klizišta 

Uzrok poplava su obilne kišne padavine u kraćem vremenskom periodu. Rijeke Liješnica zajedno sa 
svojim pritokama Cicmankom i Mladoševičkom rijekom, nabujala je i prouzrokovale značajne štete 
na područjima mjesnih zajednica duž vodotoka, gdje su se na jednom dijelu pojavila klizišta. 

 
3. Osnovne karakteristike uzroka poplava i klizišta 

Osnovna karakteristika uzroka nedavnih poplava i klizišta leži u činjenici da je velika količina 
padavina pala u kraćem vremenskom periodu, izazivajući velike bujice koje su se za nekoliko sati 
slile u korita potoka i rijeka, što je uzrokovalo plavljenje većinom nizinskih naselja i pojavu velikog 
broja odrona na terenu destabiliziranom enormnom količinom padavina. Prema podacima 
Hidromoteorološkog zavoda F BiH na tom području palo je 130 l/m2.  
 
Pored gore navedenih prirodnih faktora, nastanak stanja prirodne nesreće na području općine 
Maglaj, nastanak poplava i klizišta uzrokovan je i nizom drugih razloga, a to su: 

- Smanjena vodopropusnost rijeka, potoka i korita kanala zbog neuređenosti istih i uzurpacije 
od strane građana čime je smanjen kapacitet protoka vode, 

- Jednostrano podizanje kota zemljišta na obalama rijeka koji nisu privedeni krajnjoj namjeni i 
funkciji privođenja trajnoj namjeni zemljišta, bez odgovarajućih mjera regulacije na obalama 
rijeka, čime je smanjena protočna moć korita rijeke Bosne i onemogućeno razlijevanje 
visokih voda po priobalnom zemljištu,  

- Neregulirana odvodnja površinskih voda odvodnim objektima – kanalima na cestama i uz 
cestovne pojase, 

- Neregulirana odvodnja površinskih voda oko građevinskih objekata i na poljoprivrednim 
površinama, 

- Nepročišćen decenijski star kanalizacioni sustav za odvodnju otpadnih i površinskih voda, 
- Neplanskom gradnjom građevinskih objekata i ne pridržavanjem građevinsko – tehničkih 

normi na nestabilnim terenima, 
- Poremećajem stabilnosti zemljišta usljed zasjecanja kosina i nekontrolisane sječe šuma  
- Uništavanje znakova za ograničenost opterećenja cesta, zbog čega dolazi do prolamanja 

dionica puta i stvaranja odrona i klizišta u putnom pojasu, 
- Neadekvatna i bez prateće dokumentacije izrada ili sužavanje postojećih propusta, potpornih 

zidova i mostova na kanalima uz puteve, na potocima i rijekama. 
 
Svi gore navedeni razlozi dodatno usložnjavaju predmetnu problematiku, te čine prostor općine 
Maglaj izuzetno ranjivim i podložnim za nastanak stanja prirodne nesreće pri jakim atmosferskim 
padavinama.  
 
S tim u vezi Komisija je mišljenja da se naprijed navedeni negativni faktori trebaju otklanjati 
blagovremeno i kontinuirano kroz poduzimanje preventivnih mjera zaštite, čime bi se u jednom 

dijelu slučajeva smanjila mogućnost nastanka prirodnih nesreće i drugih tehničko-tehnoloških 
nesreća, a sa njima i štetne posljedice (neposredne štete, troškovi vezani za neposredne štete, 
troškove zaštite i spašavanja i posredne štete). 
   
4. Veličina područja zahvaćenog poplavama 

Prirodnom nesrećom u vidu obilnih padavina i poplave i klizišta zahvaćen je dio općine Maglaj i to 
naselja Kopice, Čobe, Domislica, Novi Šeher, Liješnica, Donji Rakovac, Ulišnjak i Kosova, ukupno 
cca 50 ha.  
 
5. Ljudske žrtve 

Ljudskih žrtava za vrijeme predmetne prirodne nesreće nije bilo. 
 
6. Povrijeđene osobe 

Teže i lakše povrijeđenih osoba za vrijeme predmetne prirodne nesreće također nije bilo. 
 

7. Broj oboljelih osoba 

Oboljelih osoba zbog izvanrednih uslova života nije bilo. 
 
8. Broj domaćinstava i osoba zahvaćenih prirodnom nesrećom 

Prirodnom nesrećom (poplava i klizišta) uključujući ugrožene (83 stambene jedinice) objekte 
zahvaćeno je 83 domaćinstva sa 175 članova. Obrađeno je ukupno 138 objekata za procjenu šteta. 
 
9. Angažovane snage i sredstva 

Sa ciljem zaštite od poplava i vodenih bujica, Općinski štab civilne zaštite Maglaj je, u toku 13. 
maja 2019. godine, angažirao mehanizaciju preduzeća „Hajdić“ doo. Maglaj a u narednom periodu i 
drugih privrednih subjekata: „Geo put“ doo Maglaj,, „KJD“ doo Maglaj i „Euro Put“ doo Maglaj, 
sa ciljem čišćenja nanosa materijala koji su došli uz poplavu, krutog otpada i drugih stvari. 
Angažirana je Profesionalna vatrogasna jedinica Maglaj čiji su pripadnici vršili upozoravanje 
stanovništva u ugroženim naseljima, kao i privremeno izmještanje stanovnika Liješnice. 
 
10. Pomoć u spašavanju stanovništva i materijalnih dobara 

Do završetka ovog izvještaja općina Maglaj nije dobila novčanu pomoć od viših nivoa vlasti kao ni 
iz inozemstva. 
 
11. Epidemije i bolesti stanovništva i životinja, te mjere sprječavanja 

Pojave epidemije i žarišta zaraznih bolesti, kao posljedice poplave i klizišta, nije bilo.  
 

12. Premještanje i evakuacija 

Pripadnici PVJ Maglaj su pomogli kod privremenog izmještanja 10 ugroženih lica i njihove 
imovine u naselju Liješnica (Salkići i Međići), dok su se večina građana na ugroženom području 
samoorganizovali. 
 
13. Prekid proizvodnje 

Nije bilo prekida proizvodnje. 
 
14. Prekid nastave u školama 

Prekinuta je nastava u Područnoj školi u Gornjoj Liješnici, Osnovna škola Maglaj, nastava se nije 
održavala od 14.05. – do 17.05.2019. godine.  

15. Stručna kontrola procjene šteta 

Općinska komisija za procjenu šteta i ostale stručne Komisije imale su u svom sastavu dovoljno 
stručnog kadra iz svih oblasti u kojima je nastala materijalna šteta. Nije rađena dodatna stručna 
kontrola procjene šteta. 

 
16. Mjere sa finansijskim pokazateljima 

Općinska komisija za procjenu šteta od prirodnih i drugih nesreća, zajedno sa stručnim komisijama 
za procjenu šteta, je izvršila procjenu štete na materijalnim dobrima u vlasništvu pravnih lica i 
građana, te objektima komunalne infrastrukture i ostalim materijalnim dobrima na kojima je šteta 
nastala. 
 
S obzirom na obim štete i iznos na koji je ista procijenjena, potrebno je sanirati nastalu štetu kroz 
obezbjeđenje određenih finansijskih sredstava u skladu sa izvršenom procjenom i mogućnostima.  
 
Ukupna procijenjena šteta na stambenim i pomoćnim objektima, privrednim objektima, 
infrastrukturnim objektima i na poljoprivrednoj infrastrukturi iznosi 3.664.487,00 KM. 

    TABELA 1      
ZBIRNI PREGLED ŠTETA PO VRSTAMA MATERIJALNIH DOBARA I VLASNIŠTVU  

  
Ukupna šteta (u hiljadama KM) Na mat. dobrima u vlasništvu pravnih osoba 

(u hiljadama KM) 
Na mat. dobrima u vlasništvu građana 

 (u hiljadama KM) 

∑ Na oštećenim mat. 
dobrima 

Na uništenim 
mat. dobrima ∑ Oštećenim  Uništenim  ∑ Oštećenim  Uništenim  

1 2 3 4 5 6 7 8 9 10 

UKUPNO¹ 3.664,487 3.212,914 451,573 1.548,245 1.154,482 393,763 2.116,242 2.058,432 57,810 

ZEMLJIŠTE 102,500 102,500 - - - - 102,500 102,500 - 

GRAĐEVINSKI 
OBJEKTI 

3.054,452 3.054,452 - 1.154,482 1.154,482 - 1.899,970 1.899,970 - 

OPREMA 219,917 - 219,917 219,917  219,917 - - - 

DUGOGODIŠNJI 
ZASADI 

44,563 2,584 41,979 - - - 44,563 2,584 41,979 

ŠUME I DIVLJAČI - - - - - - - - - 

ŽIVOTINJE, PERAD 
I AKVAKULTURA 

3,854 - 3,854 - - - 3,854 - 3,854 

OBRTNA SREDSTVA 220,682 53,378 167,304 155,327 - 155,327 65,355 53,378 11,977 

KULTURNA DOBRA - - - - - - - - - 

SREDSTVA U 
DOMAĆINSTVU 

- - - - - - - - - 

OSTALA 
MATERIJALNA 
DOBRA 

- - - - - - - - - 

TROŠKOVI 
IZAZVANI ŠTETOM 

18,519 - 18,519 18,519 - 18,519 - - - 

INDIREKTNA 
ŠTETA 

- - - - - - - - - 

 
 
Napomena: Horizontalno zbrajanje ne slaže se za iznos troškova i indirektne štete, jer ovi iznosi nisu mogli biti prikazani ni kao oštećena ni kao uništena materijalna dobra.

Tabelarni prikaz šteta na putnoj infrastrukturi 

Kompletan terenski rad je završen dana 21.05.2019. godine, a što obuhvata obilazak 76,40 km 
puteva, ulica i mostova. Paralelno sa terenskim obavljan je i kancelarijsko-administrativni rad. 

1. 
Bijela ploča – Jablanica - Donji 
Rakovac 7,50 3,80 3,70 357.939,60    357.930.60 

2. Jablanica - Gornji Rakovac 3,20 1,70 1,50 118.685,00   118.685,00 
3. Borik - Gornji Ulišnjak 4,40 0,70 3,70 43.049,80    43.049,80 
4. Donji Ulišnjak - Straište 2,00 1,00 1,00 21.689,80    21.689,80 

5. 
Donja Kosova – Topola - 
Šljivice 4,30 2,80 1,50 39.324,00   39.324,00 

6. 
Donji Moševac - Gornji 
Moševac - Ravna 4,20 0,90 3,30 45.036,60    45.036,60 

7. Bistrica - Ravna 5,00 2,45 2,55 31.200,00    31.200,00 
8. Ravna - Oruče 3,50 2,70 0,80 9.600,00    9.600,00 
9. Misurići - Ošve - Oruče 10,10 2,40 7,70 248.936,70    248.236,70 

10. Liješnica - Gornji Bradići 8,00 8,00 0,00 30.080,00   30.080,00 

11. 
Gornja Liješnica /Mlin) - 
Tujnica 2,80 2,80 0,00 46.441,65    46.441,65 

12. Novi Šeher – Strupina - Tujnica 5,00 4,40 0,60 17.680,00    17.680,00 
13. Novi Šeher – Čobe - Kopice 4,70 4,70 0,00 23.794,00    23.794,00 

14. 
Novi Šeher – Domislica - 
Brezove Dane 4,20 2,10 2,10 39.000,00    39.000,00 

15. 
Novi Šeher - (raskrižje) – 
Galovac - Tujnica 3,00 1,20 1,80 15.040,00    15.040,00 

16. Mladoševica - Brezove dane 2,00 2,00 0,00 7.240,00  7.240,00 
        
  UKUPNO: 76,40 42,85 33,55 1.094.737,15   1.094.737,15 

 
Šteta nastala na stambenim, pomoćnim objektima i poslovnim prostorima iznosi 1.959,715 KM 
(izraženo u hiljadama KM). 
Ukupne štete nastale u oblasti poljoprivrede su poljoprivredno zemljište, oprema u poljoprivredi, 
dugogodišnji nasadi voća, životinje i perad, te obrtna sredstva, procijenjene su u iznosu od 216,272 
KM (u hiljadama KM). Od toga je cijeli iznos štete na oštećenim i uništenim materijalnim dobrima 
u vlasništvu građana. Šteta u poljoprivredi u vlasništvu pravnih lica nema. 

Štete u poljoprivredi su nastale usljed velikih padavina, poplava i klizišta, pri čemu su uništeni 
usjevi žitarica, trava, povrtnog i krmnog bilja, oštećeni dugogodišnji nasadi voća, oštećeni 
plastenici. 
 
Ukupna šteta na privrednim subjektima (oprema, obrtna sredstva i troškovi) iznosi 393,763 KM (u 
hiljadama KM)    
 
CESTOVNA INFRASTRUKTURA: 

Jedan od glavnih prioriteta je sanacija oštećene cestovne infrastrukture. Svi putni pravci, koji su za 
vrijeme prirodne nesreće bili blokirani osposobljeni su ali nisu u zadovoljavajućem stanju, te je 
potrebno poduzeti adekvatne mjere na njihovoj sanaciji, odnosno rekonstrukciji, zavisno od stepena 
oštećenja. S velikim naporima se do danas obezbjeđivala prohodnost puteva i interveniše se stalno 
na lokalnim putevima obzirom da je putna infrastruktura još uvijek ugrožena klizištem te se 
kontinuirano radi na uspostavi nesmetane komunikacije u cilju sanacije na terenu. Iznos štete na 
infrastrukturi (lokalni putevi i mostovi) je 1.094,737 KM (u hiljadama KM), prikazan na prethodnoj 
tabeli. 
 
SANACIJA KLIZIŠTA: 

Usljed obilnih padavina na području općine Maglaj došlo je do pojave manjeg broja klizišta koja 
mogu ugroziti stambene i pomoćne objekte i putnu infrastrukturu, a koja su kao takva 
identifikovana od strane stručnih timova formiranih od strane Općinskog štaba civilne zaštite.  
Sva evidentirana klizišta trebaju biti upisana u jedinstveni Registar klizišta, koji treba da se izradi, 
odnosno katastar klizišta, nad kojima se treba vršiti redovan monitoring, te sanacija kada se za to 
steknu uslovi, a do tada poduzeti odgovarajuće preventivne mjere, uz konsultacije sa stručnim 
licima, prije svega geološke struke.  
 
Pored svega navedenog, ništa manje značajne nisu mjere sanacije ostalih navedenih šteta po 
oblastima, u skladu sa prioritetima i finansijskim mogućnostima.    
Prirodne nepogode od posljedica poplava i klizišta koje su zadesile dio općine Maglaj dana 
13.05.2019. godine po intenzitetu i obimu štete su uzrokovane obilnim padavinama u kratkom 
vremenskom periodu. Mjestimićna oštećenja ukazuju da na visinu štete djeluju i nedostaci izazvani 
ljudskim faktorom. To ukazuje na potrebu vođenja više računa prilikom izgradnje stambenih, 
industrijskih i infrastrukturnih objekata, kao i njihovog održavanja, što se posebno odnosi na 
cestovnu infrastrukturu u mjesnim zajednicama (ceste, propusti, odvodni kanali, zaštitni pojas itd.). 
Potrebno je stalnim monitoringom uticati na smanjenje ili eliminaciju nepravilne i nestručne 
gradnje svih vrsta građevinskih objekata, ne održavanje vodotoka, uzurpaciju zaštitnih zona 
vodotoka itd. Općinska Komisija za procjenu šteta je mišljenja da se svi naprijed navedeni negativni 
faktori trebaju kontinuirano otklanjati, blagovremeno kroz preventivne mjere zaštite čime bi se 
dijelom smanjili rizici od katastrofa tokom elementarnih nepogoda. 
 
Kada su u pitanju klizišta poznata je činjenica da je općina Maglaj jedna od najugroženijih općina 
na prostoru Zeničko-dobojskog kantona. Podatak da je klasificirano geološki kao „nestabilan“ i 
„uvjetno nestabilan“ teren koji je podložan klizanju tako da broj evidentiranih i obrađenih klizišta i 
odrona ne predstavlja posebno iznenađenje, ali predstavlja ozbiljno upozorenje u nužnosti primjene 
građevinskih i geoloških standarda kod gradnje i održavanja objekata i infrastrukture na ovakvim 
terenima. Komisija je mišljenja da je potrebno nastaviti stabilizaciji klizišta.  
 
Poplave koje su prouzrokovali vodotoci u unutrašnjosti općine, u   maju 2019. godine ukazuju da se 
u kontinuitetu, već duže vremensko razdoblje, dešavaju štete posebno u poljoprivrednoj proizvodnji 
i cestovnoj infrastrukturi. To upućuje na opći zaključak, a što je i jedinstven stav Komisije, da je 
neophodno nastaviti sa uređenjem i regulacijom korita i odvodnih kanala, kao i rekonstrukcijom 

mnogobrojnih mostova (pločastih propusta), koji su „usko grlo“ za nesmetani protok vode kod 
povećanog vodostaja.  
 
Općina Maglaj u svom Budžeta za svaku godinu predviđa određena sredstva za zaštitu i spašavanje 
i uz sredstva posebne naknade za zaštitu od prirodnih i drugih nesreća za poduzimanje preventivnih 
i operativnih mjera zaštite od prirodnih i drugih nesreća i za otklanjanje posljedica koje one 
prouzrokuju. Međutim, ta sredstva ne mogu da zadovolje potrebe u ovoj oblasti, pogotovo u 
uvjetima nastanka stanja prirodne i druge nesreće. S tim u vezi očekujemo i apelujemo na Vladu 
Zeničko-dobojskog kantona i Vladu Federacije BiH da za potrebe sanacije nastalih šteta na prostoru 
općine Maglaj izdvoje značajna financijska sredstva.  
 
Mišljenja smo da trenutna raspoloživa financijska sredstva za saniranje posljedica prirodne nesreće 
ne mogu zadovoljiti potrebe za stvarnom i ukupnom sanacijom nastalih šteta, već da treba djelovati 
prema prioritetima a to je sanacija klizišta i odrona koji ugrožavaju stambene i infrastrukturne 
objekte (ceste, propuste, mostove, cestovne pojase, objekte vodosnabdjevanja) i vodotoke unutar 
općine koji plave stambene i pomoćne objekte i objekte infrastrukture.  
 
Ove aktivnosti treba provoditi što hitnije i na način koji će osigurati potrebnu stabilizaciju 
ugroženog terena iz razloga što se situacija na terenu može svakim danom pogoršati usljed novih 
atmosferskih padavina. 
 
Takođe, mišljenje preovladava da po osiguranju većih financijskih sredstava za ove namjene treba 
pristupiti trajnoj sanaciji ugroženih lokaliteta, kako se u narednom razdoblju ne bi ponovile 
materijalne štete na već narušenim prostorima. 
 
Na kraju Općinska komisija je mišljenja da je urađena globalna procjena nastalih šteta. Analiza 
stanja ukazuje na činjenicu da je neophodno od strane viših nivoa vlasti omogućiti veća finansijka 
sredstva za preventivne mjere kao i realizacija aktivnosti nadležnih institucija kantonalnog i 
federalnog nivoa na preventivnim mjerama. Neophodno je raditi i na unapređenju sistema 
obavještavanja, sistema komunikacije između različitih nivoa nadležnih institucija u kriznim 
situacijama, kao i opremanje svih službi civilne zaštita u vertikalnoj odgovornosti a posebno 
općinskih. 
 
Pored opreme službi civilne zaštite kao i drugih subjekata u sistemu zaštite i spašavanja u smislu 
spašavanja imovine i lica neophodno je pristupiti dosljednoj primjeni propisa koji uređuju ovu 
oblast. 
 
Navedene mjere za saniranje posljedica prirodne nesreće zahtijevaju finansijska sredstva koja je 
nemoguće obezbijediti kroz Budžet općine Maglaj, tako da je neophodna podrška viših nivoa vlasti 
i fondova međunarodne pomoći. 
 
17. Prilozi (tablice, obrasci, foto i druga dokumentacija)    

U prilogu se nalaze rezultati obrade   procjene šteta u skladu sa članom 27. Uredbe i to: 

1. Tablice 

a) Tablica - 1 - Zbirni pregled šteta po vrstama materijalnih dobara i vlasništvu; 
b) Tablica - 2 - Pregled šteta po oblastima djelatnosti za pravne osobe; 
c) Tablica - 3 - Pregled šteta u privatnom vlasništvu; 
d) Tablica - 4 - Pregled šteta po vrstama i skupinama materijalnih dobara i  vlasništvu; 
e) Tablica - 5 - Pregled građevina, stanova, poslovnih prostora, domaćinstava i osoba u 

uništenim stanovima i privatnim kućama; 






















